
ა ღ წ ე რ ი ლ ო ბ ი თ ი ნ ა წ ი ლ ი

1. 2----–-–------------- ქუთაისის საქალაქო სასამართლოს ადმინისტრაციულ საქმეთა

კოლეგიას განცხადებით მომართა გ--------ა თა----–---–მა და მოითხოვა მისი დაცვის

მიზნით დამცავი ორდერის გამოცემა.

განმცხადებლის განმარტებით, ცხოვრობს დედასთან ქ------ნ თა----–---–თან ერთად.

წლებია მისი დედა მასზე ახორციელებს ფსიქოლოგიურ და ფიზიკურ ძალადობას.

დაახლოებით ერთი წლის წინ ქ------ნ თა----–---–ის მიერ მის შვილზე

განხორციელებული ფიზიკური ძალადობის ფაქტზე გამოიცა შემაკავებელი

ორდერი და ამავდორულად დაიწყო გამოძიება სისხლის სამართლის კოდექსის 126

პრიმა მუხლით. აღნიშნულ საქმეზე ქ------ნ თა----–---–ის მიმართ დადგა

გამამტყუნებელი განაჩენი და დედას, ქ------ნ თა----–---–ს შეეფარდა

საზოგადოებისათვის სასარგებლო შრომა.

2019 წლის 02 მარტს კვლავ მოხდა გ--------ა თა----–---–სა და დედამის ქ------ნ თა----–---

–ს შორის უთანხმოება, რის გამოც განმაცხადებელმა მიმართა სამართალდამცავ

ორგანოებს და მათ გამოსცეს შემაკავებელი ორდერი ქ------ნ თა----–---–ის მიმართ,

ხოლო გ--------ა თა----–---–ი მის მცირეწლოვან შვილთან ერთად განთავსდა

ძალადობის მსხვერპლთა მომსახურების დაწესებულებაში სადაც დღემდე

ცხოვრობს.

სასამართლო სხდომაზე გ--------ა თა----–---–ის წარმომადგენელმა - ს------- ქ-------

ემ განმარტა, რომ მოძალადე - ქ------ნ თა----–---–ი, მის შვილს გ--------ა თა----–---–ს

ხშირად ემუქრება, აყენებს შეურაცხყოფას, ეჩხუბება და მასზე ფსიქოლოგიურად

და ფიზიკურად ძალადობას. აღნიშნულის გათვალისწინებით, ითხოვს სრულად

დაკმაყოფილდეს მათი მოთხოვნა.

სასამართლო სხდომაზე არ გამოცხადდა მოძალადე ქ------ნ თა----–---–ი,

რომლისთვისაც ცნობილი იყო სხდომის დროისა და ადგილის შესახებ.

ს ა მ ო ტ ი ვ ა ც ი ო ნ ა წ ი ლ ი

სასამართლომ შეისწავლა საქმის მასალები, მოისმინა მხარის ახსნა-განმარტება და

მიაჩნია, რომ დამცავი ორდერის გამოცემის შესახებ განცხადება უნდა

დაკმაყოფილდეს სრულად, შემდეგ გარემოებათა გამო:

საქართველოს ადმინისტრაციული საპროცესო კოდექსის 2112 მუხლის პირველი

ნაწილის თანახმად, ქალთა მიმართ ძალადობის ან/და ოჯახში ძალადობის

შემთხვევაში სასამართლოსათვის მიმართვის უფლება აქვთ

მსხვერპლს/სავარაუდო მსხვერპლს და მისი ოჯახის წევრს, ხოლო

არასრულწლოვნის მიმართ ძალადობის შემთხვევაში – აგრეთვე მეურვეობისა და

მზრუნველობის ორგანოს.

მითითებული საკანონმდებლო აქტის 2113 მუხლის პირველი ნაწილის მიხედვით,

ქალთა მიმართ ძალადობის ან/და ოჯახში ძალადობის ფაქტზე ოპერატიული

რეაგირებისათვის უფლებამოსილი პირის მიმართვის საფუძველზე სასამართლოს

მიერ მსხვერპლის დაცვისა და მოძალადის გარკვეული მოქმედებების შეზღუდვის

უზრუნველსაყოფად შესაძლებელია დროებითი ღონისძიების სახით გამოიცეს

დამცავი ორდერი, რომელიც იმავე კოდექსის 2115 მუხლის მე-7 ნაწილის თანახმად

დამცავი ორდერი ამოქმედდება გამოცემისთანავე, ხოლო ,,ქალთა მიმართ

ძალადობის ან/და ოჯახში ძალადობის აღკვეთის, ძალადობის მსხვერპლთა

დაცვისა და დახმარების შესახებ” საქართველოს კანონის მე-12 მუხლის პირველი

პუნქტის თანახმად, დამცავი ორდერი გამოიცემა 6 თვემდე ვადით. მისი

მოქმედების კონკრეტულ ვადას განსაზღვრავს სასამართლო.

საქართველოს ადმინისტრაციული საპროცესო კოდექსის 2115 მუხლის მესამე

ნაწილის თანახმად, დამცავი ორდერი შეიძლება ითვალისწინებდეს: ა)

მსხვერპლის, მასზე დამოკიდებული პირის მოძალადისაგან დაცვის ზომებს; ბ)

მსხვერპლის, მასზე დამოკიდებული პირის მოძალადისაგან გარიდების და მათ

თავშესაფარში მოთავსების საკითხებს; გ) მოძალადის მსხვერპლის საცხოვრებელი

ადგილიდან გარიდების საკითხს; დ) მოძალადის ვალდებულებას – არ შეზღუდოს

მსხვერპლი, ისარგებლოს პირადი ნივთებით, ავტომანქანით ან სხვა იმ ქონებით,

რომელიც აუცილებელია ადამიანის ნორმალური არსებობისათვის; ე)

მოძალადისათვის თანასაკუთრებით ერთპიროვნულად სარგებლობის უფლების

აკრძალვას; ვ) მოძალადის არასრულწლოვნისაგან განცალკევების, მასთან

შეხვედრისა და ურთიერთობის რეგულირების საკითხებს; ზ) მოძალადის

მსხვერპლთან, მის სამსახურთან და სხვა იმ ადგილებთან, სადაც მსხვერპლი

იმყოფება, მიახლოების საკითხებს; თ) მოძალადისათვის დამცავი ორდერის

მოქმედების პერიოდში ან დამცავი ორდერით განსაზღვრულ პერიოდში იარაღით

(მათ შორის, სამსახურებრივ-საშტატო იარაღით) სარგებლობის უფლების

შეზღუდვას ან აკრძალვას, იარაღის შეძენის ან მის შეძენაზე ნებართვის ან

ლიცენზიის მოპოვების უფლების აკრძალვას და პირად საკუთრებაში არსებული

ან/და კუთვნილი იარაღის (მათ შორის, სამსახურებრივ-საშტატო იარაღის)

შენახვის ან დროებით ჩამორთმევის პირობებს; ი) მოძალადის მიერ მსხვერპლის

მკურნალობის, თავშესაფარში ყოფნის და სხვა, გონივრული ხარჯების

ანაზღაურების საკითხებს; კ) მოძალადის დამოკიდებულებებისა და ქცევის

კორექციისკენ მიმართული ღონისძიებების განხორციელებასთან დაკავშირებულ

საკითხებს; ლ) მოძალადის მიერ ძალადობრივი დამოკიდებულებისა და ქცევის

შეცვლაზე ორიენტირებული სავალდებულო სწავლების კურსის გავლის საკითხს;

მ) მოძალადის გაფრთხილებას დამცავი ორდერით გათვალისწინებული

მოთხოვნების დარღვევის შემთხვევაში საქართველოს კანონმდებლობით

განსაზღვრული პასუხისმგებლობის დაკისრების შესახებ; ნ) სხვა საკითხებს,

რომელთა გადაწყვეტაც აუცილებელია მსხვერპლის უსაფრთხოებისათვის.

,,ქალთა მიმართ ძალადობის ან/და ოჯახში ძალადობის აღკვეთის, ძალადობის

მსხვერპლთა დაცვისა და დახმარების შესახებ” საქართველოს კანონის პირველი

მუხლის თანახმად, ეს კანონი განსაზღვრავს საზოგადოებრივ თუ პირად

ცხოვრებაში ქალთა მიმართ ძალადობისათვის ან/და ოჯახში ძალადობისათვის

დამახასიათებელ ქმედებათა ერთობლიობას, ძალადობის გამოვლენისა და

აღკვეთის სამართლებრივ და ორგანიზაციულ საფუძვლებს, აგრეთვე მსხვერპლთა

სოციალური და სამართლებრივი დაცვისა და დახმარების გარანტიებს. ეს კანონი,

ამ კანონით დადგენილ თავისებურებათა გათვალისწინებით, ვრცელდება ასევე იმ

ურთიერთობებზე, რომლებითაც ირღვევა არასრულწლოვნის კონსტიტუციური

უფლებები და თავისუფლებები უგულებელყოფით ან/და ფიზიკური,

ფსიქოლოგიური, ეკონომიკური, სექსუალური ძალადობით ან იძულებით.

,,ქალთა მიმართ ძალადობის ან/და ოჯახში ძალადობის აღკვეთის, ძალადობის

მსხვერპლთა დაცვისა და დახმარების შესახებ” საქართველოს კანონის მე-4

მუხლის ,,ა” ქვეპუნქტის თანახმად, ფიზიკური ძალადობა არის ცემა, წამება,

ჯანმრთელობის დაზიანება, თავისუფლების უკანონო აღკვეთა ან სხვა ისეთი

მოქმედება, რომელიც იწვევს ფიზიკურ ტკივილს ან ტანჯვას; ჯანმრთელობის

მდგომარეობასთან დაკავშირებული მოთხოვნების დაუკმაყოფილებლობა, რაც

იწვევს მსხვერპლის ჯანმრთელობის დაზიანებას ან სიკვდილს; ამავე მუხლის „ბ”

ქვეპუნქტის თანახმად, ფსიქოლოგიური ძალადობა არის შეურაცხყოფა, შანტაჟი,

დამცირება, მუქარა ან სხვა ისეთი მოქმედება, რომელიც იწვევს ადამიანის

პატივისა და ღირსების შელახვას; „ვ” ქვეპუნქტის თანახმად, მსხვერპლი არის

ქალი, აგრეთვე ოჯახის ნებისმიერი წევრი, რომელთა კონსტიტუციური უფლებები

და თავისუფლებები დაირღვა უგულებელყოფით ან/და ფიზიკური,

ფსიქოლოგიური, ეკონომიკური ან სექსუალური ძალადობით ან იძულებით და

რომლებსაც მსხვერპლის სტატუსი განუსაზღვრა საქართველოს შინაგან საქმეთა

სამინისტროს შესაბამისმა სამსახურმა, სასამართლო ორგანომ ან/და გენდერული

თანასწორობის, ქალთა მიმართ ძალადობისა და ოჯახში ძალადობის საკითხებზე

მომუშავე უწყებათაშორის კომისიასთან არსებულმა ქალთა მიმართ ძალადობის

ან/და ოჯახში ძალადობის მსხვერპლის სტატუსის განმსაზღვრელმა ჯგუფმა

(შემდგომ − მსხვერპლის იდენტიფიცირების ჯგუფი). „ვ1” ქვეპუნქტის თანახმად,

სავარაუდო მსხვერპლი არის პირი, რომელსაც მიაჩნია, რომ არის მსხვერპლი, და

რომელიც მსხვერპლის სტატუსის განსაზღვრის მიზნით შესაბამის

სამსახურს/ორგანოს/მსხვერპლის იდენტიფიცირების ჯგუფს მიმართავს. ხოლო

,,თ“ ქვეპუნქტის მიხედვით, მოძალადე – ოჯახის წევრი, რომელიც არღვევს ოჯახის

სხვა წევრის კონსტიტუციურ უფლებებსა და თავისუფლებებს უგულებელყოფით

ან/და ფიზიკური, ფსიქოლოგიური, სექსუალური ან ეკონომიკური ძალადობით ან

იძულებით. მოძალადედ მიიჩნევა აგრეთვე ოჯახის წევრი ან ნებისმიერი სხვა

პირი, რომელიც საზოგადოებრივ თუ პირად ცხოვრებაში ქალის მიმართ

გენდერული ნიშნით ახორციელებს ფიზიკურ, ფსიქოლოგიურ, სექსუალურ ან

ეკონომიკურ ძალადობას ან იძულებას.

ამავე კანონის მე-11 მუხლის თანახმად, დამცავი ორდერის გამოცემის

მოთხოვნის უფლება მსხვერპლს, აგრეთვე მისი ოჯახის წევრს ანდა

მსხვერპლის თანხმობით პირს, რომელიც მსხვერპლს უწევს სამედიცინო,

იურიდიულ, ფსიქოლოგიურ დახმარებას, ხოლო არასრულწლოვნის

მიმართ ძალადობის შემთხვევაში – ასევე მეურვეობისა და მზრუნველობის

ორგანოს. ამავე კანონის მე-10 მუხლის მეორე ნაწილის თანახმად, დამცავი

ორდერი არის პირველი ინსტანციის სასამართლოს (მოსამართლის) მიერ

ადმინისტრაციული სამართალწარმოების წესით გამოცემული აქტი,

რომლითაც განისაზღვრება მსხვერპლის დაცვის დროებითი ღონისძიებები.

სასამართლო თვლის, რომ მოცემულ შემთხვევაში დადგენილია ფსიქოლოგიური

და ფიზიკური ძალადობა ქ------ნ თა----–---–ის მხრიდან მსხვერპლის - გ--------ა თა----

–---–ის მიმართ, ამასთან კვლავ არსებობს ძალადობის განხორციელების რეალური

საშიშროება, შესაბამისად არსებობს დამცავი ორდერის გამოცემის საფუძველი.

საქმეში წარმოდგენილი მტკიცებულებების მიხედვით ქ------ნ თა----–---–ის მიმართ

აღძრული იყო სისხლის სამართლის საქმე გ--------ა თა----–---–ზე

განხორციელებული ფიზკური ძალადობის ფაქტზე, დანაშაული

გათვალისწინებული საქართველოს სისხლის სამართლის კოდექსის 1261-ე

მუხლით და ქ------ნ თა----–---–ი ცნობილი იქნა დამნაშავედ.

საქმეში ასევე განთავსებულია 2019 წლის 02. მარტს გამოცემული შემაკავებელი

ორდერი ქ------ნ თა----–---–ის მიმართ. აღნიშნული ადასტურებს, რომ მხარეთა

შორის არის დაძაბული ურთიერთობა.

დამცავი ორდერის გამოცემისას, სასამართლო მიიჩნევს, რომ მოთხოვნა სრულად

უნდა დაკმაყოფილდეს, რადგან გ--------ა თა----–---–თან ერთად ცხოვრობს

მცირეწლოვანი შვილი.

...გაერთიანებული ერების ორგანიზაციის ,,ბავშვთა უფლებათა კონვენციის”

(საქართველოში ძალაშია 1994 წლის 21 აპრილიდან), მესამე მუხლის პირველი

მეორე ნაწილებით - ბავშვის მიმართ ნებისმიერ ქმედებათა განხორციელებისას,

მიუხედავად იმისა, თუ ვინ არის მათი განმახორციელებელი, - სახელმწიფო თუ

კერძო დაწესებულებები, რომლებიც მუშაობენ სოციალური უზრუნველყოფის

საკითხებზე, სასამართლოები, ადმინისტრაციული თუ საკანონმდებლო

ორგანოები - უპირველესი ყურადღება ეთმობა ბავშვის ინტერესების დაცვის უკეთ

უზრუნველყოფას.

ამდენად, ქმედებები, რომლებსაც ახორციელებს ქ------ნ თა----–---–ი

მსხვერპლის მიმართ, წარმოადგენს ფსიქოლოგიურ და ფიზიკურ

ძალადობას, როგორც მსხვერპლზე და უნდა გაიცეს დამცავი ორდერი 6

(ექვსი)თვის ვადით.

სასამართლო დამატებით განუმარტავს მხარეებს, რომ საქართველოს

ადმინისტრაციულ სამართალდარღვევათა კოდექსის 1752-ე მუხლის მე-2

ნაწილის თანახმად, დამცავი ორდერით გათვალისწინებული

მოთხოვნებისა და ვალდებულებების შეუსრულებლობა – გამოიწვევს

ადმინისტრაციულ პატიმრობას 15 დღემდე ვადით ან გამასწორებელ

სამუშაოებს 3თვემდე ვადით.

ს ა რ ე ზ ოლ უ ც ი ო ნ ა წ ი ლ ი

სასამართლომ იხელმძღვანელა საქართველოს ადმინისტრაციული საპროცესო

კოდექსის პირველი მუხლით, 2112, 2113, 2115 მუხლებით, ,,ქალთა მიმართ

ძალადობის ან/და ოჯახში ძალადობის აღკვეთის, ძალადობის მსხვერპლთა

დაცვისა და დახმარების შესახებ” საქართველოს კანონის პირველი, მე-3, მე-4, მე-9,

მე-10, მე-11, მე-12 მუხლებით და

გ ა დ ა წ ყ ვ ი ტ ა:

1. გ--------ა თა----–---–ის განცხადება დამცავი ორდერის გამოცემის თაობაზე

დაკმაყოფილდეს;

1.1. გამოიცეს დამცავი ორდერი ქ------ნ თა----–---–ის (პ/ნ 5----------) მიმართ, რომლის

თანახმად მოძალადე - ქ------ნ თა----–---–ს აეკრძალოს მსხვერპლთან, გ--------ა თა----–-

--–თან (პ/ნ 5----------) მის საცხოვრებელთან, მის სამსახურთან და ყველა იმ

ადგილთან მიახლოვება და კონტაქტი, სადაც იმყოფება მსხვერპლი;

2. დამცავი ორდერის მოქმედების ვადა განისაზღვროს 6 (ექვსი) თვით;

2.1. განემარტოთ მხარეებს, რომ დამცავი ორდერის დამტკიცების შესახებ

სასამართლო გადაწყვეტილება გამოცხადებისთანავე შედის ძალაში და მისი

გასაჩივრება არ აჩერებს დამცავი ორდერის მოქმედებას;

3. განემარტოს მოძალადეს, რომ საქართველოს ადმინისტრაციულ

სამართალდარღვევათა კოდექსის 1752-ე მუხლის მე-2 ნაწილის თანახმად, დამცავი

ორდერით გათვალისწინებული მოთხოვნებისა და ვალდებულებების

შეუსრულებლობა - გამოიწვევს ადმინისტრაციულ პატიმრობას 15 დღემდე ვადით

ან გამასწორებელ სამუშაოს 3 თვემდე ვადით;

4. გადაწყვეტილება მსხვერპლის საცხოვრებელი ადგილის მიხედვით

გადაეგზავნოს საქართველოს შინაგან საქმეთა სამინისტროს ტერიტორიული

ორგანოს შესაბამის საუბნო სამსახურს, ორდერით გათვალისწინებული

მოთხოვნებისა და ვალდებულებების დარღვევაზე რეაგირების მიზნით;

5. განემარტოთ მხარეებს, რომ დამცავი ორდერი ძალაში შედის გამოცემისთანავე.

დამცავი ორდერის გამოცემის თაობაზე მიღებული გადაწყვეტილების გასაჩივრება

არ აჩერებს დამცავი ორდერის მოქმედებას;

6. გადაწყვეტილება შეიძლება ერთჯერადად გასაჩივრდეს სააპელაციო წესით

ქუთაისის სააპელაციო სასამართლოს ადმინისტრაციულ საქმეთა პალატაში

(მდებარე: ქ.ქუთაისი, ნიუპორტის ქ.N32) მხარეთათვის დასაბუთებული

გადაწყვეტილების ჩაბარებიდან 03 (სამი) დღის ვადაში, ქუთაისის საქალაქო

სასამართლოს ადმინისტრაციულ საქმეთა კოლეგიის (მდებარე: ქ. ქუთაისი,

კუპრაძის ქ. N11 ) მეშვეობით.

მოსამართლე მალხაზ ჩუბინიძე


